Bosna i Hercegovina

Federacija Bosne i Hercegovine

Kanton Središnja Bosna/Srednjobosanski kanton

KANTONALNI SUD NOVI TRAVNIK

Broj: 006-0-K-07-000 009

Novi Travnik, 27.6.2007.godine
Nakon vijećanja i glasanja vijeće je donijelo, a predsjednik vijeća dana 27.06. 2007. godine  u  12,00 sati  objavio slijedeću:

U IME FEDERACIJE BOSNE I HERCEGOVINE !
P R E S U D U

Optuženi:  RUSTEMPAŠIĆ TARIK  , sa ostalim podacima kao u spisu

K R I V   J E 

Što je :

Dana 03.03. 2006. godine  u Bugojnu  u namjeri sticanja protiv-pravne  imovinske koristi  u grupi zajedno sa  Stupar Mihajlom , Kovačević Željkom i Čurić Irhadom izvršio krivično djelo razbojništva  tako što je dana 02. 03. 2006. godine zajedno sa Čurić Irhadom pozvao Stupar Mihajla  da iz Prijedora dođe u Bugojno  radi izvršenja krivičnog djela  u vezi kojeg  je  sa Stupar Mihajlom  došao I Kovačević Željko ,  te su se sastali u kući zv. “ Kiev “  vlasništvo Čurić Mehruna , rođaka Čurić Irhada  gdje su se zajedno dogovorili o planu izvršenja djela  tako što će  Rustempašić Tarik svojim vozilom marke “ Passat” tip karavan bijele boje  dovesti Stupar Mihajla i Kovačević Željka  na mjesto izvršenja djela , Stupar Mihajlo i Kovačević Željko izvršiti otimanje novca  od radnice “Elektrodistribucije BiH “  , a Čurić Irhad pokazati istu radnicu koja svakodnevno odnosi pazar u banku , nakon čega su izvršili opservaciju lica mjesta  tako što se  optuženi Rustempašić Tarik svojim vozilom  kretao iza vozila  “ Audi 80 “  kojim je upravljao Čurić Irhad  i u kojem su  bili Stupar Mihajlo i Kovačević Željko  gdje su opservirali lice mjesta i radnicu , te im je Rustempašić Tarik   pokazao mjesto gdje će ih sutra čekati Čurić Irhad nakon izvršenja krivičnog djela , nakon čega su se  vratili u istu kuću  gdje su ponovo zajedno  izvršili detaljnije planiranje,  da bi se sutradan  03.03. 2006. godine  ponovo sastali u  navedenoj  kući u Bugojnu  gdje  je optuženi Rustempašić Tarik dao Stupar Mihajlu  pištolj marke “ Walter”  uz konačni dogovor  da će oduzeti novac dijeliti na jednake dijelove,  nakon čega je  Rustempašić Tarik  svojim vozilom odvezao Stupar Mihajla i Kovačević Željka do mjesta izvršenja djela gdje ih je ostavio i udaljio se,  da bi potom  Stupar Mihajlo i Kovačević Željko uz prijetnju pištoljem  oduzeli  od radnice 
“ Elektodistribucije “ Bugojno Čefo Samire  novac u iznosu od 20.482,00 KM  i dali se u bijeg, čime je počinio krivično djelo  razbojništva  iz člana 289. stav 2.  u vezi sa članom 31. KZ F BiH, pa ga sud na osnovu istog zakonskog propisa, a uz primjenu člana 50. tačka b) i člana 51. stav 1. tačka b)  KZ F BiH ,

O S U Đ U J E

NA KAZNU ZATVORA U TRAJANJU OD 3 ( TRI ) GODINE

Na osnovu člana 57. stav 1.  KZ F BiH  u izrečenu kaznu ima se uračunati vrijeme koje je optuženi Rustempašić Tarik proveo u pritvoru počev od 01.01. 2007. godine do 27.06. 2007. godine . 
Na osnovu člana 202. stav 1. ZKP F BiH  optuženi se obavezuje da nadoknadi troškove krivičnog postupka  koji se odnose na ovaj dio presude čiju visinu će sud  utvrditi posebnim rješenjem, te da na ime paušala plati 50,00 KM.

Na osnovu člana 212. stav 3. ZKP F BiH oštećeni se  sa imovinsko –pravnim zahtjevom u cijelosti upućuje na parnični postupak. 

Na osnovu člana 299. tačka c) ZKP F BiH  optuženi Rustempašić Tarik sa ostalim podacima kao u spisu 
OSLOBAĐA SE OD OPTUŽBE
Da je :

Dana 21/22. 07. 2002. godine  u mjestu Čaušlije općina Bugojno  u namjeri da pribavi sebi protiv-pravnu imovinsku korist izvršio provalu u skladište Distributivnog centra  u kojem su poslovne prostorije firme “ Suprema”  na taj način  što je podesnim predmetom  isjekao lim  na ulaznim vratima  i kroz tako načinjen otvor ušao unutra  odakle je otuđio  dva računara  lap-top marke “ Dell”  i“ Mirmaks” , jednu digitalnu kameru , dvije zimske jakne  teget plave boje , jedan par rukavica  i tri čokolade  oštetivši vlasnika  za iznos od 5.000,00 eura ,

čime da je  počinio krivično djelo teške krađe  iz člana 274. stav 1. tačka 1. ranijeg KZ  F BiH , 

Na  osnovu člana 203. stav 1. ZKP F BiH  troškovi krivičnog postupka koji se odnose na ovaj dio presude  padaju na teret budžetskih sredstava.

Na osnovu člana 212. stav 4. ZKP F BiH  oštećeni se sa imovinsko-pravnim zahtjevom u cijelosti upućuje  na parnični postupak. 
Nakon toga vijeće donosi 

R J E Š E N J E

Prema optuženom Rustempašić Tariku  UKIDA SE PRITVOR  sa danom 27.06. 2007. godine,  te se optuženi po prijemu ovog rješenja  ima odmah pustiti  na slobodu o čemu će predsjednik vijeća donijeti posebno rješenje. 

Zapisničar, 







Predsjednik vijeća  

Štefica Vinac

Avdić Darmin

